
nanti djika oeroesan soeda mendjadi beres, akoe aken lepasken pada kaoe.”

Sehabisnja berkata begitoe ia lantas tengteng pada Tjhio Ooan Beng seperti orang menengteng satoe ajam, sesampenja di bawah tembok kota, ia tiam itoe begal poenja bawah katek, hingga ia djatoh doedoek dengen tida bisa bergerak. Boe Beng Hiap Kek kaloearken satoe tambang pandjang; dan oedioengnja di'iketken pada bagian kateknja Tjhio Goan Beng, dan laen oedjoengnja ia pegang dalem tangannja, kamoedian ia berlompat naek lagi ka atas tembok kota. Ia kerek naek Tjhio Goan Beng dan toeroenken lagi ka sabelah loearnja kota, kamoedian ia sendiri lontjat toeroen ka bawah.

Tapi alangkah iapoenja terkedjoet koetika ia tida menampak pada Tjeng Sian, jang baroesan ia tiam dan menggietak di tempat dimana ia djato. Ia tjelingoekan meliat ka segala djoeroesan, tapi tida tertampak bajangannja barang satoe manoesia. Ia berpikir sabentaran, kamoedian ia bersoeit dengen meniroe soearanja boeroeng tjoelik-tjoelik, tida antara lama kamoedian kadengeran satoe soeara jang saroepa itoe menjaoetin dari tempat gelap, kamoedian doea bajangan item menjamperin dari sabelah depan.

„Siapa? Kapan matahari dan boelan terbit?” menegor Boe Beng Hiap Kek.

„Kita orang kawan sadjabat dari Tjhe Tjoei (aeridjo); matahari dan boelan dengen lekas aken oendjoek tjahajanja jang gilang-goemilang,” saoet itoe doea orang dengen berbareng.

Tjhe Tjoei djika dirangkepken mendjadi satoe hoeroef Tjeng, merk karadjahan bangsa Boan, sedeng matahari dan boelan djika dirangkepken meroepaken satoe hoeroef Beng, jaitoe merk karadjahan Han jang

